
Ishvaraproktam 2 Shivalinge Pushpapatrarpanopadesham

ઈશ્વરપ્રોક્તં ૨ શિવલિઙ્ગે  પુષ્પપત્રાર્પણોપદેશમ્

Document Information

Text title : Ishvaraproktam 2 Shivalinge Pushpapatrarpanopadesham

File name : IshvaraproktaM2shivalingepuShpapatrArpaNopadesham.itx

Category : shiva, shivarahasya, upadesha, advice

Location : doc_shiva

Transliterated by : Ruma Dewan

Proofread by : Ruma Dewan

Description/comments : shrIshivarahasyam | mahAdevAkhyaH ekAdashamAMshaH | adhyAyaH 9

puShpAdhyAyaH | 5781||

Latest update : October 29, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

November 2, 2024

sanskritdocuments.org

ઈશ્વરપ્રોક્તં ૨ શિવલિઙ્ગે  પુષ્પપત્રાર્પણોપદેશમ્

(શિવરહસ્યાન્તર્ગતે મહાદેવાખ્યે)

- શિવગૌરીસંવાદે -

ઈશ્વર ઉવાચ ।
બિલ્વાપામાર્ગજાજીતુલસિશમિબૃહત્કાનકં ભૃઙ્ગદૂર્વા -
મન્દામ્ભોજાહિદર્ભામુનિતિલકતગારબ્રહ્મકત્વારમલ્લી ।
ચાપાશ્વારાતિકુમ્ભીદમનમરુવકાબિલ્વતોહાનિશસ્તા-
ત્રિંશત્ર્યેકાર્યરીશોદધિનિધિવસુભભૂયમાભૂયયેવ  ॥ ૫૭॥
યત્તત્પર્યુષિતં ન ચૈવ કલિતં વૃન્તૈર્વિહીનં   શિવે
દુર્ગન્ધાદ્યુપહન્તૃકેતકમહાપદ્માદિ નાર્ચ્યં શિવે ।
છિત્વા નૈવ નિપાતયેત્સુમમુપે સમ્પૂર્ણમેવાર્ચયેત્
સૌવર્ણેષુ ચ રત્નગર્ભકલિ તે નો પર્યુષિતત્વે વિધિઃ॥ ૫૮॥
સ્વારામોદ્ભવમેવ પુષ્પમગજે મત્પૂજનાર્હં ભવેત્
નો વા શૂદ્રકલબ્ધમાહતમધો યાત્યેવ તત્પૂજનાત્ ।
ભૂમૌ વા પતિતૈરપિ સ્પૃશતિ ચેત્સ્નાનાદિહીનો નરઃ
પુષ્પેષ્વેવમયં વિધિર્ભવતિ મે નો બિલ્વપત્રોત્તમે॥ ૫૯॥
શુક્રાખ્ય પત્રં ચ કપિત્થ પત્રં
નિર્ગુણ્ડિકાવારણબિલ્વપત્રમ્ ।
પઞચૈવ બિલ્વાનિ મમેશિ પૂજને
પ્રશસ્તરૂપં પ્રિયમેવ બિલ્વમ્॥ ૬૦॥
વસુધારાધિપ મિત્રપાદપૂજ્યા
વસુધાધૃગ્વરહારપાદસારાઃ ।
સકૃદારગ્વધપુષ્પતોઽર્ચ્ય લિઙ્ગે
સકલપ્રાણિવધોત્થપાપમુક્તાઃ॥ ૬૧॥

ગૌરીયલ્લકલિઙ્ગપૂજનરતોમલ્લીભિરેવાંદયં -
મલ્લીભિર્નિયમેન   મલ્લયરતો ગલ્લસ્ય વાદ્યં ચરન્ ।
હલ્લીલાસ્યલયાનુગૌ મમ કૃપાવલ્લી પ્રરોહં ગતા
તસ્મિન્નેવ સમુલ્લસત્યનુદિનં સલ્લાપતસ્તસ્ય હિ॥ ૬૨॥
પારિભદ્રસુમપૂજયા શિવે-
વીરભદ્રગણપોપમલીલઃ ।
ભદ્રમેવ લભતે જિતતન્દ્રો
રુદ્ર એવ સ ભવેન્ન દરિદ્રઃ॥ ૬૩॥
શિવે મરુબકૈર્બકૈરપિ તથૈવ સચ્ચમ્પકૈ-
સ્તથા કુરવબકૈર્ધવૈઃકનકનાગપુન્નાગકૈઃ ।
સમર્ચ્ય શિવમંહસા પ્રવરરાશિપારઙ્ગતો
જનો ભવતિ મુક્તિભાગતુલતુઙ્ગલિઙ્ગે   મમ॥ ૬૪॥
કદલીફલપુષ્પપૂજયા
દલિતાન્યેવ ભવન્તિ પાતકાનિ ।
દલિતાન્યથ તસ્ય દુઃખજાલા-
ન્યમિતાન્યપ્યથ સત્યમેવ ગૌરિ॥ ૬૫॥
કુશકાશસમર્ચકો યદિ સ્યા-
ન્મયિ ભક્તોઽમ્બરકેશલિઙ્ગકે  મે ।
યમપાશકશાભિઘાતદુઃખં
ન ભવેજ્જાતુ કદાચિદસ્ય ગૌરિ॥ ૬૬॥
ભૂતાસ્વપામાર્ગદલૈઃ સમર્ચ્ય
લિઙ્ગં  મમાઙ્ગં  વિશતે સ ધન્યઃ ।
કનિષ્ઠજન્માપિ સ ગર્ભદુઃખં-
નૈવાપ્નુયાજ્જાતુ સુદર્ભતોઽર્ચ્ય॥ ૬૭॥
જિતૈણમદસૌરભૈરસમબિલ્વપુષ્પૈર્દલૈઃ
સુસૌરભસુમૈઃ શિવે નવવસન્તકાલોત્થિતૈઃ ।
જનો જનિ વિવર્જિતાં   ગતિમુપૈતિ ભાગ્યોદયૈ-
ર્નિશાસુ   વરકેતકીકુસુમપૂજકોધન્યધીઃ॥ ૬૮॥
યઃ પુણ્ડરીકકુસુમૈર્નવચન્દ્રખણ્ડ-
લીલાલકાવલિતલિઙ્ગસુપૂજકશ્ચેત્  ।

આખણ્ડલાદિમુખવન્દિતપાદપીઠ-
શ્ચણ્ડાંશુજાતવદનં ન સ જાતુ પશ્યેત્॥ ૬૯॥
કમલૈરમલૈર્મહેશલિઙ્ગં
શતપત્રૈઃશતપત્રમિત્રનેત્રમ્ ।
પરિપૂજ્ય લભેત્કલત્રપુત્રં
મખસત્રાદધિકાં તુ પુણ્યવૃદ્ધિમ્॥ ૭૦॥
બિમ્બાભદાડિમકદમ્બકદમ્બપુષ્પૈ-
રમ્બાપતેઃ પ્રિયતમોત્તમચારુલિઙ્ગમ્  ।
વૃન્દારવૃન્દવરનાયકમૌલિવન્દ્યો
બન્ધાદ્વિમુક્તિમુપયાતિ ન પાપગન્ધમ્॥ ૭૧॥
અતસીતુલસીભિરીશલિઙ્ગં
કુમુદૈરપ્યમદૈર્મુદા ભવાનિ ।
સકૃદીશ્વર પૂજ્ય વન્ય પુષ્પૈઃ
યદિ સામાન્ય નરો ભવેત્સ ધન્યઃ॥ ૭૨॥
અર્કદ્વયં ચ કરવીરમુનીન્દ્રપુષ્પૈ-
ધાત્રી પવિત્રસુમૈર્વરજાતિકાભિઃ ।
દ્રોણૈશ્ચ નન્દિકુસુમૈરસમૈઃ કદમ્બૈઃ
શેવન્તિકાત્રયમુમે પરિપૂજ્ય ધન્યઃ॥ ૭૩॥
જાતેન કિં  તેન હિ પારિજાત-
પૂજારતં યસ્ય ન માનસં સ્યાત્ ।
મન્દોઽપિ મન્દાર સુમં સમર્પ્ય
વાચસ્પતિં  ધિક્કુરુતે સભાસુ॥ ૭૪॥
શમીકુસુમપૂજયા સુમશરારિલિઙ્ગે  શિવે
શરારિરિવનીરગોઽપ્યુરગવૈરિવેગાતિગઃ ।
ભવેસુચિરસમ્ભૃતૈરઘસહસ્રકૈરાવૃતો-
ઽપ્યનારતમનુસ્મરેત્ શમનજાતભીત્યુજ્ઝિતઃ॥ ૭૫॥
સૌવર્ણવર્ણસમદિવ્યસુકર્ણિકારૈઃ 
સમ્પૂજ્ય લિઙ્ગમગજે  સકલોઽપિ વર્ણઃ ।
પર્વણ્યપિ પ્રથિતદોપહર પ્રદોષે-
ઽપર્ણાપતેઃ પ્રિયતરો ગણપઃ સ તૂર્ણમ્॥ ૭૬॥

સિતાસિતસુપાટલીપટલપુષ્પસમ્પૂજયા
સ પાટયતિ પાતકદ્રુમસહસ્રમેવ દ્રુતમ્ ।
સ સઙ્કટકુલં સદા ન હિ કદાપિ પશ્યેન્નરઃ
સકણ્ટકપથં શિદે યમભટોરુદણ્ડાહતઃ॥ ૭૭॥
ઈષચ્છિરીષકુસુમૈર્મમલિઙ્ગમૌલૌ
(ઈશા)એષોઽનુરક્તહૃદયઃસુવિશેષયેચ્ચેત્ ।
હિત્વાઘસઙ્ઘમગજે  ગણપુઙ્ગવેન્દ્રો
ભદ્રાણિ સોઽદ્ય(દેવિ) લભતે સ સુરેન્દ્રવન્દ્યઃ॥ ૭૮॥
ઉત્ફુલ્લહલ્લકુસુમૈર્મૃગબાલપાણિ-

લિઙ્ગાર્ચનેન  કલયેન્ન સ જાતુ કાલમ્ ।
રઙ્કોઽપ્યસૌ ભવતિ સર્વધરાધિનાથ-
વન્દ્યાઙ્ઘ્રિયુગ્મનખચન્દ્રરુચિર્ભવાનિ ॥ ૭૯॥
મન્દારામ્બુજમલ્લિકાવિરચિતાં માલાં ચ નીલોત્પલૈઃ
યુક્તાં યઃ પ્રદદાતિ શઙ્કરમહાલિઙ્ગે  સહસ્રૈઃ કૃતામ્ ।
તસ્યાર્ધાર્ધસુસઙ્ખ્યયા સુવિહિતા સ્યાત્પ્રીતયે મુક્તિદ (સ્યાદ્ભુક્તિમુક્તિપ્રદા)
મુક્તાપુષ્પસમર્ચનાદપિ સદા સમ્પ્રીતયે મે (મત્પ્રીતયે સા) પરા॥ ૮૦॥
પુષ્પાધ્યાયમિદં સદૈવ હૃદયે ધાર્યં હિ વર્યૈઃ સદા
કાર્યં સ્યાન્મમ પૂજનં સુવિહિતં વીર્યોન્નતૈઃ શૈલજે ।
ગર્વં ચાપ્યપહૃત્ય ધૈર્યપરમૈર્હસ્તાર્ચિતૈઃ   પાવનૈ-
રર્ચ્યોઽહં ભુવિ સાદરં સુમગણૈર્હીનો ભવેત્પાતકૈઃ॥ ૮૧॥
॥ ઇતિ શિવરહસ્યાન્તર્ગતે ઈશ્વરપ્રોક્તં શિવલિઙ્ગે  પુષ્પપત્રાર્પણોપદેશં ૨ સમ્પૂર્ણમ્॥
-॥ શ્રીશિવરહસ્યમ્ । મહાદેવાખ્યઃ એકાદશમાંશઃ । અધ્યાયઃ ૯ પુષ્પાધ્યાયઃ । ૫૭.૮૧॥

- .. shrIshivarahasyam . mahAdevAkhyaH ekAdashamAMshaH . adhyAyaH 9

puShpAdhyAyaH . 57.81..

Notes:

Śiva શિવ delivers Upadeśa ઉપદેશ to Devī દેવી about the various flowers i.e. Puśpa પુષ્પ and

Leaves i.e. Patra પત્ર etc. to be used for offering to Śivaliṅga શિવલિઙ્ગ .

4 sanskritdocuments.org



ઈશ્વરપ્રોક્તં ૨ શિવલિઙ્ગે  પુષ્પપત્રાર્પણોપદેશમ્

Proofread by Ruma Dewan

Ishvaraproktam 2 Shivalinge Pushpapatrarpanopadesham

pdf was typeset on November 2, 2024

Please send corrections to sanskrit@cheerful.com

IshvaraproktaM2shivalingepuShpapatrArpaNopadesham.pdf 5


	Document Information
	Document Text
	Document Credits

